
				এই পৃষ্ঠাটোৰ বৈধকৰণ হৈছে
মূলা গাভৰু।






 


অৱলীলা ক্ৰমে মূলা মুহিলাদি স’তে

( আহোম বীৰ ৰমণী ) সমৰ-ক্ষেত্ৰত

যায় থেলি বিপক্ষক (যৱন-সেনাক )

কৰি ভীম গৰজন অতুল বিক্ৰমে।
  *  *  *  *
 ধন্য সেই জাতি,—মূলা! জন্ম যি জাতিত

তোমাসাৰ, –ধন্য ধন্য, আহোম ৰমণী! -

কোমল তিৰীৰ দেহা, বীৰ তেজে-ভৰা

( নাৰীৰ দুৰ্ল্লভ ) হিয়া পালা ক’ত সবে?

কোৱাঁ, সৱে কেনেকই দেখি মৰ্ম্মভেদী

দৃশ্য এই নিদাৰুণ, আছা হৰ্ষ মনে

নুটুকি চকুৰ পানী (ৰোধি চকু-নই

শোক ৰূপী বাৰিষাত )? ৰঞ্জিলা কি সঁতে

নৰৰক্তে দুটি ভৰি, ৰঞ্জিছিলা যাক

জেতুকা-ৰসেৰে পূৰ্ব্বে? আহিলা কিৰূপে

ই অশান্তি মৰুভূত, শান্তিৰূপী সৱে

নিজৰা ই জগতৰ, শান্তিৰ পুখুৰি?
  *  *  *  *

